
BAB SATU

PENGENALAN

11 Latarbelakang

Nobat telah dipilih sebagai kajian ini kerana muzik nobat ini kurang didedahkan
kepada masyarakat tempatan secara umumnya dan secara khususnya generasi muda pada
zaman sekarang. Sebagai muzik DiRaja, ia hanya dikenali di kalangan masyarakat istana
sahaja. Selain daripada itu, tidak banyak kajian yang pemah dijalankan mengenai muzik
nobat sebelum ini. Antara aspek lain yang menarik, mengenai kesenian muzik nobat ini
ialah keunikan dan pantang larang dalam permainan nobat. Selain itu, masih terdapat
pertikaian mengenai asal usul kedatangan nobat ke Tanah Melayu. Ada pendapat yang
mengatakan bahawa nobat dibawa ke Tanah Melayu oleh pedagang arab dan mubaligh
Islam.  Manakala setengah pendapat pula menegaskan bahawa nobat dibawa datang dari

India.

Muzik nobat Perak dan Kedah merupakan muzik yang paling tua. Muzik ini
semakin dilupakan oleh generasi muda kita pada zaman sekarang kerana semakin terikut-
ikut dengan kehadiran budaya dari luar yang tidak berfaedah. Sehingga kini masih
terdapat penduduk tempatan yang tidak mengetahui atau kenal dengan muzik nobat ini.
Ini adalah disebabkan generasi muda zaman sekarang tidak mengambil berat tentang

sejarah tempatan mereka sendiri. Generasi zaman kini diharap tidak melupakan muzik

